
«Бірдей басымдығы бар өтініш берушілер арасында аукцион өткізу қағидаларын бекіту туралы» Қазақстан Республикасы Инвестициялар және даму министрінің 2018 жылғы 11 мамырдағы № 316 бұйрығына өзгеріс енгізу туралы
БҰЙЫРАМЫН:
  	1. «Бірдей басымдығы бар өтініш берушілер арасында аукцион өткізу қағидаларын бекіту туралы» Қазақстан Республикасы Инвестициялар және даму министрінің 2018 жылғы 11 мамырдағы № 316 бұйрығына (Нормативтік құқықтық актілерді мемлекеттік тіркеу тізілімінде № 16994 болып тіркелген) мынадай өзгеріс енгізілсін:
2-тармақ мынадай мазмұндағы 22), 23, 24) и 25)-тармақтарменпен толықтырылсын:
«22) кепілдік жарна – қол қою бонусын төлеу жөніндегі аукцион жеңімпазының міндеттемесін орындауды қамтамасыз ету болып табылатын, өтінім беруші аукционға қатысу үшін енгізетін ақшалай сома;
23) қатысуға өтінім – қатты пайдалы қазбаларды барлауға лицензия беруге өтініш беруші берген аукционға қатысуға өтінім;
24) жер қойнауын пайдаланушылардың бірыңғай платформасы (бұдан әрі – бірыңғай платформа) – лицензия берудің бизнес-процестерін автоматтандыруға арналған тізілімнің веб-порталындағы ақпараттық жүйе;
25) электрондық әмиян – қатысушының Екінші деңгейдегі банктегі бірыңғай оператордың есеп айырысу шотына енгізген ақшасын көрсету үшін тізілімдегі дербес шоты.»;
16-тармақ мынадай редакцияда жазылсын:
«16. Аукционға қатысу үшін мыналарды көрсете отырып, тізілімнің веб-порталында алдын ала тіркелу қажет:
1) жеке тұлғалар үшін: ЖСН, тегі, аты және әкесінің аты (бар болса);
2) заңды тұлғалар үшін: БСН, толық атауы, бірінші басшының тегі, аты және әкесінің аты (бар болса);
3) байланыс деректері (пошталық мекенжайы, телефон, e-mail).
Жоғарыда көрсетілген деректер өзгерген кезде қатысушы өтінішті тіркегенге дейін тізілімнің веб-порталына енгізілген деректерді өзгертеді.
16-1. Жеке және заңды тұлғалардың электрондық аукционға қатысуға өтініштерін қалыптастыру, қабылдау және өңдеу мынадай кезеңдерден тұрады:
1) жеке және заңды тұлғалардың кепілдік жарнаны және қатысу жарнасын төлеуі;
2) ақпараттандыру объектісіне қатысуға жеке және заңды тұлғалардың өтінішті қалыптастыруы және қол қоюы;
3) қатысуға электрондық өтінішті құзыретті органның қабылдауы және өңдеуі;
4) ақпараттандыру объектісінде қатысуға арналған өтінішті өңдеу мәртебесін көрсету.
Жеке және заңды тұлғалар қатысуға арналған өтінішті қалыптастыру және беру үшін осы Қағидалардың 7-тармағында көзделген шарттарды сақтауды, сондай-ақ кепілдік жарнаны және аукционға қатысу жарнасын төлеуді қамтамасыз етеді.
Ақпараттандыру объектісінде қатысуға арналған өтінішті қабылдау және өңдеу кезінде өтініштің толық және дұрыс толтырылуын тексеруден тұратын форматтық-логикалық бақылау жүзеге асырылады.
Форматты-логикалық бақылау нәтижелері аукционға қатысуға арналған өтінішке енгізіледі.
16-2. Аукционға қатысу үшін жарнаның мөлшері республикалық бюджет туралы заңда белгіленген және аукцион өткізу туралы хабарламаны орналастыру күніне қолданыста болатын айлық есептік көрсеткіштің бір 100 (жүз есе) еселенген мөлшерін құрайды.
16-3. Аукционға қатысу жарнасы операторға төленеді және қатысуға өтініш берген адамға қайтаруға жатпайды.
Біріңғай оператор ақпараттандыру объектісі аукционға қатысуға өтініш қабылдаған күннен бастап 3 (үш) жұмыс күні ішінде мемлекет кірісіне қатысқаны үшін жарналарды аударады.
16-4. Кепілдік жарнаны өтініш беруші электрондық әмиянға енгізеді және жеңімпаздың қол қою бонусын төлеу жөніндегі міндеттемесінің орындалуын қамтамасыз ету болып табылады.
16-5. Кепілдік жарнаның мөлшерін құзыретті орган айқындайды және:
1) көмірсутектерді барлауға және өндіруге жер қойнауын пайдалану құқығы берілген жағдайда – Қазақстан Республикасының салық заңнамасына сәйкес айқындалған қол қою бонусының бастапқы мөлшерінің екі еселенген мөлшеріне тең сома;
2) көмірсутектерді өндіруге жер қойнауын пайдалану құқығы берілген жағдайда – Қазақстан Республикасының салық заңнамасына сәйкес айқындалған қол қою бонусының бастапқы мөлшерінің бір еселенген мөлшеріне тең сома.
16-6. Аукцион жеңімпазының және/немесе аукцион жеңімпазынан кейін қол қою бонусының келесі ең көп мөлшерін ұсынған аукционға қатысушының кепілдік жарналарын олардың ақпараттандыру объектісінде оператордың атына берілген өтініштері бойынша оператор 3 (үш) жұмыс күні ішінде аукцион жеңімпазының қол қою бонусын төлеуі жөніндегі міндеттемесін орындау есебіне бюджетке аударады.
16-7. Осы Қағидалардың 31-тармағында көзделген талаптардың орындалуы туралы жеңімпаздан кейінгі қол қою бонусының ең үлкен мөлшерін ұсынған қатысушының хабарламасын құзыретті орган бірыңғай платформада қалыптастырады және автоматты түрде қатысушының жеке кабинетінде тізілімнің веб-порталында орналастырады. Осындай хабарлама қалыптастырылғаннан кейін жеңімпаздан кейінгі қол қою бонусының ең үлкен мөлшерін ұсынған қатысушының кепілдік жарнасын қатысушының электрондық әмиянындағы тізілім веб-порталы автоматты түрде ашады.
16-8. Жеңімпаз немесе жеңімпаздан кейін қол қою бонусының ең көп мөлшерін ұсынған қатысушы осы Қағидалардың 31-тармағында көзделген талаптарды орындамаған жағдайда, ол енгізген кепілдік жарна қайтарылмайды, бірақ қол қою бонусын төлеу мерзімі өткен күннен бастап 3 (үш) жұмыс күні ішінде мемлекет кірісіне жүгінеді.»;
19-тармақ мынадай редакцияда жазылсын:
«19. Жоғарыда көрсетілген мемлекеттік дерекқорлардан және ақпараттық жүйелерден деректерді автоматты режимде алған жағдайда тізілім веб-порталы мәліметтерді тексеруді жүргізеді.
Өтінімді тіркегеннен кейін веб-портал 3 (үш) минут ішінде қатысқаны үшін жарнаның және өтінім берілген объект бойынша кепілдік жарнаның түскені туралы мәліметтердің электрондық әмиянда болуына автоматты тексеру жүргізеді.
Электрондық әмиянда қатысқаны үшін жарнаның және кепілдік жарнаның түскені туралы мәліметтер болған жағдайда, тізілімнің веб-порталы қатысқаны үшін жарнаның және кепілдік жарнаның сомасына электрондық әмияндағы ақшаны бұғаттауды жүзеге асырады. Электрондық әмиянда қатысқаны үшін жарнаның және кепілдік жарнаның түскені туралы мәліметтер болмаған кезде тізілімнің веб-порталы өтінімді қабылдамайды.
Қатысушының осы Қағидалардың 16 және 17-тармақтарында көрсетілген талаптарды сақтамауы тізілім веб-порталының қатысуға өтінімді тіркеуден бас тартуы үшін негіз болып табылады.
Қатысушыға қатысуға өтінімді тіркеу не мұндай өтінімді тіркеуден бас тарту себептері туралы хабарлама автоматты түрде қатысушының жеке кабинетінде тізілімнің веб-порталында орналастырылады.
Өтінім берушінің немесе өтінім берушіні тікелей немесе жанама бақылайтын немесе оның бақылауындағы адамның қатысуға өтінім берілген күннің алдындағы бес жыл ішінде қол қойылатын бонусты төлемеуі де осындай өтінімді тіркеуден бас тарту үшін негіз болып табылады.»;
32-тармақ мынадай редакцияда жазылсын:
«32. Қол қойылатын бонус Қағидаларда белгіленген мерзімде төленбеген жағдайда, әрбір келесі қатысушы (бұдан әрі - келесі қатысушы) ол растаған қол қойылатын бонустың мөлшерін ескере отырып, аукцион қорытындылары тізіліміне сәйкес кезектілік тәртібімен жеңімпаз болып есептеледі. Сондай-ақ, блоктарды (блоктарды) лицензияға олардың берген өтінішіне сәйкес лицензияға қосу басымдығы келесі қатысушыға ауысады. Бұл жағдайда қол қойылатын бонус жеңімпаз мәртебесін жоғалтқан аукционның алдыңғы қатысушысы үшін қол қойылатын бонусты төлеу мерзімі өткен күннен бастап он жұмыс күні ішінде төленуге тиіс.
32-1. Қатысушының оған басымдық пен міндеттемелердің ауысуы туралы хабарламасын құзыретті орган ЖҚПБП-да қалыптастырады және автоматты түрде қатысушының жеке кабинетінде тізілімнің веб-порталында орналастырылады.»;
  	2. Қазақстан Республикасы Индустрия және инфрақұрылымдық даму министрлігінің Цифрландыру және мемлекеттік көрсетілетін қызметтер департаменті Қазақстан Республикасының заңнамасында белгіленген тәртіппен:
  	1) осы бұйрықты Қазақстан Республикасы Әділет министрлігінде мемлекеттік тіркеуді;
  	2) осы бұйрық ресми жарияланғаннан кейін оны Қазақстан Республикасы Индустрия және инфрақұрылымдық даму министрлігінің интернет-ресурсында орналастыруды қамтамасыз етсін.
  	3. Осы бұйрықтың орындалуын бақылау жетекшілік ететін Қазақстан Республикасының Индустрия және инфрақұрылымдық даму вице-министріне жүктелсін.
  	4. Осы бұйрық алғашқы ресми жарияланған күнінен кейін күнтізбелік алпыс күн өткен соң қолданысқа енгізіледі.

